
shrIkRiShNa aShTaka

ஶ்ரீக்ரு’ஷ்ணாஷ்டக ப்³ரஹ்மாநந்த³விரசிதம்

ஶ்ரீ க³ணேஶாய நம: ।
(ப்ரமாணிகா ச²ந்த:³)
சதுர்முகா²தி³ஸம்ஸ்துதம் ஸமஸ்தஸாத்வதாநுதம் ।
ஹலாயுதா⁴தி³ஸம்யுதம் நமாமி ராதி⁴காதி⁴பம் ॥ 1॥
ப³காதி³தை³த்யகாலகம் ஸகோ³பகோ³பிபாலகம் ।
மநோஹராஸிதாலகம் நமாமி ராதி⁴காதி⁴பம் ॥ 2॥
ஸுரேந்த்³ரக³ர்வக³ஞ்ஜநம் விரஞ்சிமோஹப⁴ஞ்ஜநம் ।
வ்ரஜாங்க³நாநுரஞ்ஜநம் நமாமி ராதி⁴காதி⁴பம் ॥ 3॥
மயூரபிச்ச²மண்ட³நம் க³ஜேந்த்³ரத³ந்தக²ண்ட³நம் ।
ந்ரு’ஶம்ஸகம்ஸத³ண்ட³நம் நமாமி ராதி⁴காதி⁴பம் ॥ 4॥
ப்ரத³த்தவிப்ரதா³ரகம் ஸுதா³மதா⁴மகாரகம் ।
ஸுரத்³ருமாபஹாரகம் நமாமி ராதி⁴காதி⁴பம் ॥ 5॥
த⁴நஞ்ஜயாஜயாவஹம் மஹாசமூக்ஷயாவஹம் ।
பிதாமஹவ்யதா²பஹம் நமாமி ராதி⁴காதி⁴பம் ॥ 6॥
முநீந்த்³ரஶாபகாரணம் யது³ப்ரஜாபஹாரணம் ।
த⁴ராப⁴ராவதாரணம் நமாமி ராதி⁴காதி⁴பம் ॥ 7॥
ஸுவ்ரு’க்ஷமூலஶாயிநம் ம்ரு’கா³ரிமோக்ஷதா³யிநம் ।
ஸ்வகீயதா⁴மமாயிநம் நமாமி ராதி⁴காதி⁴பம் ॥ 8॥
இத³ம் ஸமாஹிதோ ஹிதம் வராஷ்டகம் ஸதா³முதா³ ।
ஜபஞ்ஜநோ ஜநுர்ஜராதி³தோ த்³ருதம் ப்ரமுச்யதே ॥ 9॥
॥ இதி ஶ்ரீபரமஹம்ஸப்³ரஹ்மாநந்த³விரசிதம் ஶ்ரீக்ரு’ஷ்ணாஷ்டகம் ஸம்பூர்ணம் ॥

